
Málefni: Umsögn Póst- og fjarskiptastofnunar um þingsályktunartillögu um 
stefnumótun á sviði stafrænnar þróunar, þskj. 775 -  455. mál.

Póst- og fjarskiptastofnun (PFS) vísar í tölvupóst nefndasviðs Alþingis, dags. 9. mars 2021, þar 
sem óskað er umsagnar stofnunarinnar um tillögu til þingsályktunar um stefnumótun á  sviði 
stafrænnar þróunar, þskj. 775 -  455. mál. Þakkar stofnunin fyrir að fá tækifæri til að koma á 
framfæri umsögn sinni um tillöguna.

Þingsályktunartillaga þessi felur forsætisráðherra að skipa starfshóp sem fái það hlutverk að 
móta heildstæða stefnu um stafræna þróun ásamt því að leggja til aðgerðaráætlun til fimm ára. 
Lögð er áhersla á tvö markmið, annars vegar mótun framtíðarsýnar og aðgerðaráætlunar um 
eflingu stafrænnar þróunar á ólíkum sviðum samfélagsins og hins vegar netöryggismál og 
hvemig hægt er að takmarka neikvæðar afleiðingar stafrænnar þróunar í viðtækum skilningi, 
en þessi tvö markmið haldast þétt í hendur.

Þegar litið er til framtíðar virðist fyrirséð að nettengd kerfi verða hluti af öllum þjónustuþáttum 
samfélagsins, með þeim breytingum á samfélagsgerð sem slíkri þróun fylgir. Þegar samfélagið 
er í heild sinni farið að reiða sig á stafræna tækni er grundvallaratriði að hér sé til staðar traust 
netumhverfi sem er aðgengilegt og öruggt öllum landsmönnum.

Póst- og fjarskiptastofnun fagnar þingsáfyktunartillögu þessari og telur það starf sem 
stýrihópnum er falið framfaraskref í að tryggja farsæla stafræna umbreytingu hér á landi. 
Stofnunin vill þó nýta tækifærið og benda á nokkur atriði sem hún telur mikilvægt að litið sé til 
í störfum stýrihópsins, til viðbótar við það sem ffarn kemur í greinagerð við 
þingsályktunartillöguna.

Mikil þróun hefur átt sér stað hér á landi síðasta áratuginn í nýtingu stafrænnar tækni, bæði 
innan stjómsýslunnar og á almennum markaði ásamt mikilli aukningu í aðgengi landsmanna að 
háhraða nettengingum. ísland stendur þannig að mörgu leyti mjög framarlega í innleiðingu og 
nýtingu stafrænnar þjónustu, en í dag er flest grunnþjónusta samfélagsins að hluta rafræn og/eða 
reiðir sig á stafrænar lausnir. Árið 2017 var ísland t.a.m. í fyrsta sæti á heimslista 
Alþjóðafjarskiptasambandsins hvað þetta varðar.1

Töluverður árangur hefur því náðst nú þegar á starfrænni vegferð landsins. Hins vegar er ljóst 
að vöxtur þessa málaflokks er mikill og hraður. Það er því mikilvægt að horfa ávallt til framtíðar 
og móta á hverjum tíma nýja heildstæða stefnu stafrænnar þróunar hér á landi á grundvelli þeirra

1 Alþjóðafjarskiptasambandið. ICT Development Index. Sjá: https://www.itu.intynet4/lTU-D/idi/2017/index.html

tækniþróunar sem á sér stað, sem og að horfa til vinnu og þróunar á þessum málaflokki í 
nágrannalöndum okkar og innan Evrópu.

A undanfömum ámm hefur farið fram mikil vinna innan Evrópusambandsins til að styðja við 
stafræna þróun og tryggja samkeppnishæfni ríkja Evrópska efnahagssvæðisins. Til marks um 
þetta má benda á að framkvæmdastjóm Sambandsins birti fyrr í þessum mánuði svokallaðan 
áttavita stafrænnar þróunar í Evrópu2 (e. Europe ‘s Digital Compass) sem endurspeglar ijögur 
meginmarkmið þess í stafrænni þróun. Markmiðin em hluti af aðgerðaráætlun 
framkvæmdastjómarinnar til ársins 2030 og snúa í stuttu máli að eftirfarandi atriðum:

1. Tryggja almenna hæfni og kunnáttu í stafrænni tækni og hátt kunnáttustig sérfræðinga 
á sviðinu.

2. Örugg og sjálfbær uppbygging stafrænna innviða, m.a. með aðgengi almennings að 5G 
fametsþjónustu og aukna áherslu á framleiðslu háþróaðs fametsbúnaðar innan 
Sambandsins (s.s. hálfleiðara) og tölvu með skammtahraðli.

3. Stafræn umbreyting hjá almennum fyrirtækjum með því að hvetja og styðja við aukna 
nýtingu snjalllausna meðal fyrirtækja s.s. skýjalausnir og stórgögn (e. big data). Þá er 
einnig hluti þessa markmiðs að búa til samkeppnishæft umhverfi fyrir sprotafyrirtæki.

4. Stafræn umbreyting hins opinbera, en stefnt er að því að grundvallarþjónusta í ríkjum 
Sambandsins verði að fullu rafræn sem og lykilgögn aðgengileg á netinu s.s. skilríki og 
sjúkraskýrslur.

Að mati Póst- og fjarskiptastofnunar er mikilvægt að stýrihópur forsætisráðherra líti til þessarar 
vinnu sem ffam hefur farið innan Evrópu, þar sem heilstæð nálgun er tekin varðandi stafræna 
þróun sem og öryggi hennar.

Netöryggismál hafa einnig verið áberandi í vinnu Evrópusambandsins á undanfömum ámm. 
Þar hefur farið fram yfirgripsmikil vinna til að leiða og aðstoða aðildarríki Sambandsins í átt að 
traustu og aðgengilegu netumhverfi. í þessu samhengi má benda á netöryggisstefnu Evrópu, 
sem birt var 16. desember sl., sem í grundvallaratriðum miðar af því að auka viðnámsþrátt 
Sambandsins gegn netógnum, þ.e. þeirri ógn sem steðjar hvað helst að stafrænni þróun ríkja. 
Samhliða stefnunni lagði framkvæmdastjómin tillögu að nýrri tilskipun til að auka 
viðnámsþrótt þeirra aðila sem veita nauðsynlega þjónustu innan Sambandsins3 (e. Directive on 
the Resilience o f Critical Entities). Þá hefur einnig verið birt tillaga að uppfærðri tilskipun um 
öryggi net- og upplýsingakerfa mikilvægra innviða (almennt vísað til sem NÍS2), en núgildandi 
tilskipun frá áriðnu 2018 (NIS) er undirstaða laga nr. 78/2019, um öryggi net- og 
upplýsingakerfa mikilvægra innviða hér á landi. En með þessum lögum em gerðar 
lágmarkskröfur um viðbúnað og áhættustýringarumgjörð mikilvægra innviða hér á landi, svo 
sem á sviði staffænna grunnvirkja, heilbrigðisþjónustu, samgangna, orku- og vatnsveitna, 
bankastarfsemi o.fl. Þá er í þessu sambandi einnig mikilvægt að nefna að lágmarkskröfur um 
öryggi fjarskiptaneta og fjarskiptaþjónustu hafa verið í gildi frá árinu 2007 hér á landi. Fyrir 
Alþingi liggur nú fmmvarp til nýrra fjarskiptalaga þar sem aukið er við slíkar lágmarkskröfúr. 
Byggir það frumvarp og umræddar öryggiskröfúr á tilskipun Sambandsins nr. 2018/1972.4

2 https://ec.europa.eu/inFo/strategv/priorities-2019-2024/europe-nt-digital-age/europes-digital-decade-digital- 
targets-2030 en
3 https://eur-lex.europa.eu/legal-content/EN/TXT/?uri=CQM:2020:829:FIN
4 Hér er vísað til 78. gr. umrædds frumvarps. Bent er sérstaklega á að 87. gr. þess sama frumvarps byggir ekki á 
Umræddri tilskipun sambandsins. Mikilvægt er að gera greinarmun á þessum tveimur ákvæðum.

https://ec.europa.eu/inFo/strategv/priorities-2019-2024/europe-nt-digital-age/europes-digital-decade-digital-
https://eur-lex.europa.eu/legal-content/EN/TXT/?uri=CQM:2020:829:FIN

Evrópusambandið hefur einnig litið til þess að grundvallarforsenda þess að markmið um farsæla 
og árangursríka stafræna umbreytingu sé að tryggja aðgengi almennings að traustu og hröðu 
fjarskiptaneti, sbr. markmið áttavita stafrænnar þróunar í Evrópu sem vikið er að ofan. Stafræn 
þróun nær því einnig til umræðu um uppbyggingu háhraðafamets og öryggi þess. Má hér t.a.m. 
nefna að framkvæmdastjóm Sambandsins hefur stutt við þróun 5G famets meðal aðildarríkja 
sinna sem og reynt að bregðast við aukinni öryggisógn slíkra kerfa, m.a. með gerð heildstæðs 
áhættumats fyrir Evrópu og útgáfu verkfærakistu fyrir 5G-famet5 (e. 5G Toolbox) auk íjölda 
skýrslna og stofnun samstarfshópa um málefnið. Þá er vert að nefna gildistöku reglugerðar 
Sambandsins nr. 2019/881, um Netöryggisstofnun Evrópu (ENISA) og vottunarkerfis 
nettengdrar þjónustu (IoT).

Að mati Póst- og fjarskiptastofnunar er mikilvægt að Island horfi til þeirra forsendna sem 
stafræn þróun innan Evrópu byggir á, þótt vissulega geti einstaka stefnuþættir átt misvel við hér 
á landi vegna góðrar stöðu okkar á nýtingu stafrænnar þróunar. Stofnunin tekur þó fram að 
framangreindri upptalningu er ekki ætlað að vera tæmandi yfir alla þá stefnumótandi vinnu sem 
fram hefur farið innan Evrópusambandsins á þessu sviði, heldur fremur áminning um  það 
yfirgripsmikla starf sem þar er unnið og hversu vítt skal líta þegar að stafrænni umbreytingu 
kemur. Þannig telur Póst- og fjarskiptastofnun að hér sé gullið tækifæri til að nálgast þessa 
mikilvægu stefnumótun heildrænt fyrir íslenskt samfélag þar sem tillit er tekið til mismunandi 
lykilþátta uppbyggingar á stafrænni þróun sem og öryggi hennar. Þannig er mikilvægt að 
straumlínulaga framkvæmdina hér á landi þannig að sett sé í samhengi við þróun annarra ríkja. 
Að þessu er vikið að hluta í greinagerð tillöguhöfunda, en stofnunin telur þarft að hópurinn fái 
skýrt umboð til að horfa á málaflokkinn heildstætt m.t.t. íslenskra aðstæðna og stjómsýslu og 
að vel sé vikið að þeirri vinnu sem fram hefur farið á vettvangi Sambandsins.

Jafnframt vill stofnunin koma þeirri ábendingu á framfæri að systurstofnanir Póst- og 
íj arskiptasto fnunar í Evrópu em þegar famar að huga að fyrirkomulagi þessara nýju þátta í 
starfsemi sinni. Má t.d. nefna að þýska systurstofnun, BnetzA, hefur sett á laggimar 
skipulagseiningu sem hýsir ýmsa þætti sem lúta að umbreytandi nýrri tækni (e. disruptive 
technologies). Sem dæmi má nefna þá er starfssvið einingarinnar að huga að stafrænni þróun, 
virðiskerfa Intemetsins, gervigreind og samspil stórra alþjólegra markaðsaðila við 
markaðsaðila á viðkomandi markaði.

Með sama hætti tekur breska eftirlitsstofnunin, Ofcom, þátt í starfi „The Digital Markets Force“ 
þar sem helstu aðilar sem koma að stafrænni þróun í Bretlandi leiða saman hesta sína og stilla 
saman strengi.

I öllu falli vill Póst- og fjarskiptastofnun koma þeirri ábendingu á framfæri að mikilvægt kann 
að vera að stilla saman strengi þeirra opinbera aðila hérlendis sem koma að stafrænni þróun 
samfélagsins með einum eða öðmm hætti þannig að sérhæfðir starfskraftar nýtist sem best og 
á sem markvissastan hátt.

Að lokum vill Póst- og fjarskiptastofnun koma því á framfæri að sérfræðingar stofnunarinnar 
eru ávallt tilbúnir að aðstoða stýrihópinn í formi ráðgjafar, sé þess óskað.

5 https://ec.europa.eu/comm ission/presscomer/detai l/en/qanda 20 127

Virðingarfyllst,

